
REGIONE AUTONOMA DE SARDIGNA
REGIONE AUTONOMA DELLA SARDEGNA

COMUNU DE QUARTU S. ALENI

Progetu finantziau cun su dinai de sa Regione Autonoma de Sardigna cunformas asa L. 482/99 e a sa L.R. 22/2018.

Essere comunidade significat ischire istare in manera cuncreta acanta a chie est prus vulnerabile,
individuende is bisongias suos e sas netzessidades suas. Est cun custu ispiritu chi naschet in Quartu sa
rete pro s'inclusione sotziale, unu colletivu de assotzios chi in collaboratzione cun s'Assessoradu
comunale a is Servitzios Sotziales at a promovere atziones coordinadas in su territoriu in favore de is
giovanos, de is seneghes e de is fascas prus lecas de sa sotziedade. Apo podidu apretziare sa calidade de
IS propostas e de is ideas istupadas in sa prima riunione de coordinamentu, aende-si acumprida eris in su
Chiostru de s'ex Cunventu suta de sa regia de s'assessore Marco Camboni, de sa dirigente Lorena
Cordeddu e de su personale de setore. Ideas bonas, bellas, chi naschent de s'osservatzione cuncreta de is
bisongios e de sa creatzione de istrategias comunas pro torrare a sa sotziedade nostra . Est una formula
de partetzipatzione innovativa, chi benit isperimentada in manera de su totu inédita a Quartu e chi bidet
in campu s'unione de cumpeténtzias, risursas e energias siat de su publicu chi de su mundu de su
volontariadu pro su persighimentu de is obietivos de inclusione sotziale.

Su chi nche distinghet, respetu a comente a benit interpretada sa partetzipatzione populare, est su fatu de
reténnere chi sa Partetzipatzione cun sa P majuscula non potzat mai bivere intro s'abbolotu confusu
alimentadu dae sa dimensione asfittica de is rivendicatziones individuales. Sa Partetzipatzione populare
bias, meda de prus s'ispissu e prus in manera eficatze, a traessu de sa mediatzione de is sugetos
organizados, mediante s'iscurtu e su coinvolgimento de is corpos bios de sa sotziedade, chi devent
tennere sa possibilidade de narrere s'issoro e de dare su contributu issoro. B'at unu bisongiu mannu in
Italia de logos de mediatzione colletiva intre tzitadinos e istitutziones, ue podere costruire istrategias
cuncretas pro s'inclusione e sa creschida de is comunidades nostras. Custa est sa Partetzipatzione bera,
sa chi contat a beru e non cudda virtuale e chena de significu agida in is retes sotziales, palcoscénicu de
corte pro intelletuales improvisados, disfatistas bagamundus e infadados.

E gasi, cumpresa chi mentras de is curridores s'osservat in manera passiva, in is chiostros si discutit e

nche si cunfrontat in manera ativa.



